
প্রথম পরিচ্ছেদ।
৭৩


ও বিশেষ বুদ্ধিমান ব্যক্তি ঐ দলের দলপতি ছিলেন। ঐ দল ক্রমশঃ ভেট নদীর (Vet) উপকুলে গিয়া উপস্থিত হয়। এই নদী ভাল (Vaal) নদীর একটা শাখা। ইহার ঐ স্থানে গমন করিয়া দেখিলেন, যে, সেইস্থান একজন সেই প্রদেশীয় সর্দ্দারের দ্বারা অধিকৃত; কিন্তু তাঁহার অবস্থা ভাল নহে। কারণ, (দুষ্পাঠ্য) (Moselekatsi) নামক অপর একজন দলপতির অত্যাচারে, তিনি বিশেষরূপ ক্ষতিগ্রস্ত হইয়া পড়িয়াছিলেন। শ্বেতাঙ্গদিগের সাহায্য প্রাপ্ত হইবেন, এই আশায়, তিনি তাঁহাদিগকে স্থান প্রদান করিলেন, ও পরিশেষে নিতান্ত সামান্য মূল্যে ভেট ও ভাল নদীর মধ্যবর্তী স্থান সকল, তাঁহাদিগের নিকট বিক্রয় করিলেন। বুয়রগণ ঐ স্থানে আপনাদিগের উপনিবেশ সংস্থাপিত করিলেন। কেহ কেহ বা আরও উত্তরে গমন করিতে লাগিলেন। সর্দ্দারের নিজের ও অনুচরগণের বাসোপযোগী অতি সামান্য স্থানই অবশিষ্ট রহিল।

 এই ভাল নদীই এখন স্বাধীন অরেঞ্জ রাজ্যের (Orange Free State) উত্তর সীমান্ত।

 দলবল সেইস্থানে রাখিয়া, দলপতি পট্জিটার (Potgieter) অপর ১১ জন বুয়রকে সঙ্গে লইয়া, উত্তর প্রদেশ সকল দেখিবার নিমিত্ত গমন করিলেন, ও ক্রমে পূর্ব্ববর্ণিত জাউটপান্সবার্গ (Zoutpansberg) নামক স্থানে গিয়া উপস্থিত হইলেন। এই স্থানটী বর্ত্তমান ট্রান্সভাল প্রদেশের (Tranavaal) প্রায় উত্তর সীমা। এই স্থানের ভূমির অবস্থা ও উৎপাদিকা শক্তি দেখিয়া, তিনি মনে মনে বিশেষরূপ সন্তুষ্ট হইলেন।

		 এই পাতা শেষ সম্পাদিত হয়েছে ০৫:৩৫টার সময়, ৮ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

